MALTA





KAMRA TAD-DEPUTATI


KUMITAT PERMANENTI DWAR IL-KONTIJIET PUBBLIĊI
(Rapport Uffiċjali u Rivedut)



ID-DISA' PARLAMENT




Laqgħa Nru. 88








L-Erbgħa, 6 ta' Novembru, 2002



Stampat fl-Uffiċċju ta' l-Iskrivan
Kamra tad-Deputati
Malta










Prezz Lm1




ID-DISA' PARLAMENT






KUMITAT PERMANENTI DWAR IL-KONTIJIET PUBBLIĊI






Laqgħa Nru. 88





L-Erbgħa, 6 ta’ Novembru, 2002










Il-Kumitat iltaqa' fil-Palazz, il-Belt Valletta, fis-6:45 p.m.











Talba


2

MINUTI

Il-Minuti ta’ Laqgħa Nru 87, li saret fit-23 t’Ottubru 2002, ġew konfermati.

IĊ-CHAIRMAN (Onor. Leo Brincat):  Qabel ngħaddu għall-business tal-lum nistieden lis-Segretarja sabiex taqra l-korrispondenza li daħlitilna.   

L-ISKRIVANA TAL-KUMITAT:   Il-Kumitat irċieva żewġ ittri, waħda mingħand il-Whip tan-naħa tal-Gvern li qed tgħid li l-Ministru għas-Servizzi Ekonomiċi se jkun qiegħed jissostitwixxi lill-Ministru Austin Gatt fil-laqgħa tal-lum u l-oħra mingħand il-Whip tan-naħa tal-Oppożizzjoni li qed tgħid li l-Onor. Attard Montalto se jkun qed jissostitwixxi lill-Onor. Charles Mangion.

Il-Kumitat irċieva wkoll ittra mingħand id-Direttur Ġenerali tal-Education Division, is-Sur Charles Mizzi, li tgħid hekk:

“Qiegħed nibgħatlek l-informazzjoni li kienet mitluba fis-seduta tal-bieraħ, jiġifieri kopja tal-ittra li jien bagħat lill-Kummissarju tal-Pulizija nhar is-16 ta’ Settembru, 2002 u l-ammont ta’ flus imħallsa fuq kiri ta’ karozzi u kiri ta’ vannijiet bil-lifter minfuqa għat-trasport ta’ xi studenti bi bżonnijiet speċjali.”

IĊ-CHAIRMAN:  Kif inhi l-prassi ta’ dan il-Kumitat, din il-korrispondenza, flimkien ma’ korrispondenza oħra, diġà ġiet iċċirkolata lill-Membri tal-Kumitat, u qed nitlob li tiġi ċċirkolata wkoll lill-membri tal-istampa.

Ngħaddu għal aktar korrispondenza.

L-ISKRIVANA TAL-KUMITAT:  Irċevejna wkoll informazzjoni mingħand Prof. Grech, Managing Director, Service Engineering Limited rigward “Feedback concerning queries made by Hon.  Evarist Bartolo regarding Service Engineering Limited”.

IĊ-CHAIRMAN:  Dak li għedt għall-korrispondenza ta’ qabel japplika wkoll għal din il-korrispondenza.   

Jidhirli li rċevejna wkoll korrispondenza mingħand il-Management and Personnel Office (MPO).
 
L-ISKRIVANA TAL-KUMITAT:  Iva,  il-Kumitat irċieva ittra mingħand is-Sur Izzo, Director General MPO, li tgħid hekk:

“Reference is made to a letter of the 28th October 2002 and to the extracts of the Public Accounts Committee meeting No. 87 of 23rd October 2002 attached thereto.

I am submitting my comments on the remarks made by the Education Division in respect of the Management and Personnel Office during the Committee’s hearing on the subject of school transport.   The management and personnel office have never received a request to deploy personnel to the Education Division School Transport Section.  In fact, when the last recruitment exercise of principals was completed in March 2001, the only request for a principal for the Education Division which had not been met was to replace another principal, who had been medically boarded, out at the Employee Relations Section of the Department of Corporate Services.  The last request for General Services Officer from the Education Division was received on 16th October 2002 through a letter from Directive Finance and Administration to the Director General and copied to MPO.

The letter identified six vacancies at middle management level, two senior principals and four principals.  None of these officers are being requested for the school transport section.   Immediately following the Public Accounts Committee letter of 28th October 2002 the Director Resourcing within MPO met the Director General, Education Division in order to enquire into the human resources requirement by the school transport section.   At the meeting it resulted that this section is made up of only one official.  MPO was informed that until this issue came to light, school transport had been running without serious hitches.  However it was considered appropriate that Education should strenghten considerably its monitoring role, i.e. the checking of routes and trip returns as well as carrying on site inpections on transport of the students who attend state schools.

Director General Education requested the immediate recruitment of only one suitable person to be assigned to the section submitting that the matter could be reveiwed at a later stage to assess whether any further staff would be required to monitor school transport in the different regions.   In view of the duties involved it was further agreed that the person should come from the technical class and not the general service grades.  The Education Division will draw up a job description for the position in order to establish the skills required of the person who will eventually be deployed to carry out the required duties.   Steps will then be undertaken by the Division to make a formal recommendation to the Public Service Commission to identify a suitable officer to fill the position.

Joe Izzo, Director General MPO
Cc: Director General, OPM”.

Iċ-Chairman tal-Kumitat irċieva ukoll ittra mingħand l-Awditur Ġenerali, b’informazzjoni li kienet ġiet mitluba minnu, u tgħid hekk:

“Onor. Brincat 

Laqgħa dwar il-Kumitat Permanenti dwar il-Kontijiet Pubblici Nru 87 li seħħet fit-23 ta’ Ottubru 2002.

B’riferenza għat-talba li għamel l-Onor. Evarist Bartolo fis-seduta msemmija hawn fuq qed nibgħat mehmuza ma’ din l-ittra kopja tar-rapport imsemmi f’eżerċizzju li l-Uffiċċju tiegħi pprepara dwar it-trasport għat-tfal fi skejjel tal-Gvern.”.

IĊ-CHAIRMAN:  Dik hija l-korrispondenza li rċevejna lum.   Ngħaddu issa għall-business tal-lum.

RAPPORTI ANNWALI U STQARRIJIET FINANZJARJI TAL-IPSE GĦAS-SNIN 1999, 2000 U 2001

IĊ-CHAIRMAN:  Nibda biex nistieden lill-Awditur Ġenerali u lill-istaff tiegħu, kif ukoll lill-uffiċjali tal-Institute for the Promotion of Small Enterprise (IPSE) sabiex jingħaqdu magħna fuq il-mejda.

Xtaqt nibda b’żewġ mistoqsijiet min-naħa tiegħi qabel niftaħ id-diskussjoni.  Mill-accounts tas-sena 2000 u l-2001 jidher li l-istaff costs u l-other operating charges kienu ogħla mill-ammont ta’ direct and indirect assistance to small and medium sized enterprises (SMEs).   I am quite sure li hemm xi spjegazzjoni għal dan u forsi tistgħu tispjegawlna din id-diskrepanza.

IS-SUR MARK GALEA (Finance and Corporate Services Manager, IPSE):  Ir-raġuni għal dan hija li l-assistenza bdiet tiġi approvata u mogħtija fis-sena 2000 u dak iż-żmien konna qed nibnu l-istaff complement.   Jiġifieri ż-żieda fl-istaff costs huwa minħabba li l-istaff complement ġie complete fis-sena 2001.  Bħala assistenza kienet għadha fil-bidu tagħha u allura dak li jiġi approvat ma jiġix bħala direct assistance fuq profit and loss accounts sakemm tiġi t-talba tar-reimbursment.   Mela hemm time lag bejn id-data meta tiġi approvata l-assistanza fejn imbagħad tiġi bħala contingent liability, u meta fil-fatt issir il-claim, jiġifieri meta jkun qed jiġu attwati l-inizjattivi li jkunu qed jiġu part financed, fejn imbagħad tidħol bħala expense.

IS-SUR JOE VELLA BONNICI (Kap Eżekuttiv, IPSE):  Wieħed irid jifhem il-proċedura li aħna nadottaw.  Meta bdejna, aħna ovvjament għamilna enfasi kbira fuq li kumpanija trid tagħtina pjan ta’ dak li tkun tixtieq tagħmel u fil-bidu kellna ħafna reżistenza anke għall-kunċett ta’ business planning.  Jekk wieħed ineħħi l-kumpaniji ż-żgħar, ħafna mill-kumpaniji l-oħra kellhom bżonn jgħaddu minn dan il-proċess għax kien ikun faċli li l-flus li nkunu tajnihom nkunu tajnihomlhom għal xejn, u aħna ridna niddeterminaw li l-flus li se nagħtuhom kienu qed ikunu verament cost effective.   Jiġifieri l-ewwel biċċa xogħol iebsa kienet biex nikkonvinċu lil dawn l-intrapriżi jagħtuna l-business plan u jindikaw x’tip ta’ għajnuna qegħdin ifittxu mingħandna.  Kif għedna, aħna ma nagħtuhomx flus bil-quddiem, aħna l-flus nagħtuhomlhom wara li huma jkunu għamlu l-business plan, tkun ġiet approvata, u ikunu wettqu dak li qalu li se jwettqu.  Allura jqum il-fatt li qiegħed jgħid Mark, u ċioè li kif aħna noħorġulhom l-letter of intent tidħol bħala contingent liability għax għandhom il-wegħda tagħna li se ngħinuhom u kif se ngħinuhom, però l-flus fil-fatt joħorġu mingħandna once li jkunu wettqu dak li jkunu qalu li se jwettqu.   

IĊ-CHAIRMAN:  Jekk fhimt sew lis-Sur Galea, jikkoreġini jekk jien żbaljat, sas-2001 l-IPSE baqgħet issaħħaħ l-istruttura tagħha f’termini ta’ riżorsi umani.  Issa jekk wieħed jara l-comparative figures tal-istaff cost bejn is-sena 2000 u l-2001 jara li kien hemm żieda ta’ madwar 38.9%.  F’termini ta’ head count, ta’ human resources kemm ġew taken on nies addizzjonali bejn is-sena 2000 u l-2001, u kemm kien il-complement fis-sena 2000?

IS-SUR MARK GALEA:  Fis-sena 2000 kien average ta’ 17-il ruħ u fl-2001 kien ta’ average 22 ruħ.

IĊ-CHAIRMAN:  U kemm minnhom huma f’managerial u middle management role?

IS-SUR MARK GALEA:  Madwar disgħa.

IĊ-CHAIRMAN:  Grazzi.  Aktar Kummenti?
 
IS-SUR MARK GALEA:   Xi ħaġa li xtaqt inżid hija li taħt note 12 tal-accounts tal-2001 hemm imniżżel li l-garanziji u l-assistenza diretta approvati jammontaw għal madwar €1 miljun.

IĊ-CHAIRMAN:  Hawn mistoqsijiet?   L-Onor. Cilia.

ONOR. JOE CILIA:  Mir-rapport jidher li hemm madwar 745 registered companies mal-IPSE, filwaqt li n-numru reali tal-SMEs huwa madwar 23,000.  Fl-istess rapport jingħad li fil-business plan 2001-2003 diġà nqabeż l-ammont li kien qiegħed jiġi mmirat għalih.   Naħseb li dan huwa punt importanti li ta’ min niddiskutuh ftit.   

IS-SUR JOE VELLA BONNICI:  L-ewwel nett wieħed irid jipprova jifhem min huma dawn it-23,000 intrapriża li hawn fil-pajjiż.  It-terms of reference li ngħatajna aħna bħala IPSE huma biex niffukaw biss fuq l-intrapriżi li jikkwalifikaw bħala manifattura.  Issa meta tneħħi r-retailing, il-wholesalers, it-turiżmu u  l-agrikolutra, li kollha jaqgħu taħt id-definition ta’ intrapriżi żgħar, issib li l-ammont ta’ intrapriżi li verament jikkwalifikaw għall-programmi tagħna huwa ħafna iktar limitat.  Meta fil-bidu nett bdejna naraw kemm hemm intrapriżi li jikkwalifikaw għall-għajnuna tagħna, ħarisna lejn ir-Rambol Report u rapporti oħra li kienu tawna dak iż-żmien il-Malta Development Corporation (MDC), però nista’ ngħid li dawn ir-rapporti, mingħajr ma jafu, kienu nefħu l-ammont għax kienu ħadmu fuq raw data.  Bħala restructuring aħna kellna ngħinu lil dawk il-kumpaniji li kienu se jintlaqtu ħażin mit-tneħħija tal-levies u lil dawk il-kumpaniji li minħabba l-acquis communitaire kellhom jagħmlu ċerta upgrading u allura ċertu investiment sostanzjali biex jiġu in line mal-istess acquis communitaire.  Għadna mbagħad programmi li ngħinu liż-żgħar to set up, jiġifieri new start ups, kif ukoll kumpaniji żgħar li jixtiequ jkabbru ftit.   Però l-biċċa l-kbira tat-23,000 li qed issemmi ma jaqgħux taħt l-umbrella tal-IPSE għax aħna niffukaw fuq il-manufacturing biss.   

Nista’ ngħidlek li hemm tliet gruppi primarji li jaqgħu taħtna; il-grupp tal-għamara li minnhom hemm madwar 900 li minnhom hemm 3 kbar, hemm 60 li jħaddmu madwar 55 ruħ, imbagħad hemm aktar minn 800 li huma magħmula minn mhux aktar minn ħames min-nies.     Hawnhekk kellna ċerti problemi biex nilħqu lil dak is-self employed li huwa waħdu għax hemmhekk il-kunċett ta’ restructuring huwa ħafna iktar limitat.   

Barra minn hekk, mill-istudji li saru ħareġ li filwaqt li aħna konna naħsbu li ż-żgħar nett kienu l-iktar vulnerabbli, fil-fatt dawn huma l-iktar b’saħħithom.  U allura t-tip ta’ għajnuna u l-approach tagħna...   

ONOR. JOE CILIA:  Qed titkellem fuq tal-għamara?

IS-SUR JOE VELLA BONNICI:  Qed nitkellem b’mod ġenerali, imma qed ninkludi lil tal-għamara wkoll.   Dawn ikollhom kollox custom made u fejn jidħol marketing dawn jafu lill-klijenti tagħhom bl-isem, bil-familja u jafu lil xulxin fuq livell personali.  Għal dak li huwa prodott, kull prodott li jagħmlu huwa custom made, jiġifieri iktar innovattiv minn hekk ma tistax tkun.   Jiġifieri filwaqt li aħna nemmnu li dawn se jkollhom ċerti pressures tas-suq, speċjalment tal-prezz, għax jekk xi ħadd jara l-għamara ta’ barra orħos meta jmur għand il-mastrudaxxa tar-raħal se jgħidlu li minflok Lm1,000 raha  Lm900, il-pressure mhijiex daqstant li ma jkollux biżżejjed biex jibqa’ jaħdem.  Jiġifieri aħna nemmnu li dawn huma resilient. Issa se noħorġu bi programm, li nisperaw li se nħabbruh dalwaqt, fejn se nkunu aktar ad hoc fl-approach tagħna, jiġifieri se nibdew nagħtuhom servizz ta’ health and safety, ta’ costings, eċċ.   

It-tieni settur kbir huwa dak li aħna nsibuh bħala building materials, li jinkludi tal-madum, tal-irħam, u n-non mineral plus li huma tal-aluminium, tal-ħadid, eċċ., u t-tielet huwa l-agro industrija.  Hemm imbagħad is-settur tad-detergents u tat-tessuti, li ntlaqtu ftit bit-tneħħija tal-levies jew minħabba l-acquis communitaire, u hemm ukoll dak tal-printing li jinkludi madwar 150 intrapriża.  Jiġifieri meta tagħsarhom issib li bit-terms of reference li għandha l-IPSE llum  m’hemmx eluf ta’ intrapriżi li jaqgħu taħtna.    

IĊ-CHAIRMAN:  Hawn aktar mistoqsijiet? L-Onor. Hyzler.

ONOR. GEORGE HYZLER:  Jekk wieħed jikkompara l-income and expenditure account tal-1999 mal-income and expenditure account riprodott fl-accounts tas-sena ta’ wara, jara li l-figuri mhumiex qegħdin jaqblu.  Probabbli hemm xi raġuni sempliċi li forsi tistgħu tispjegawli x’inhi.  Pereżempju, jekk tieħu l-indirect assistance tara li fl-1999 kien Lm76,089, filwaqt li l-indirect assistance fl-1999 kif riprodotti fl-accounts tas-sena ta’ wara, huwa ta’ Lm124,338.  Il-bottomline jaqbel, jiġfieri s-surplus for the year jiġi Lm2,353 fiż-żewġ sets of accounts.

IS-SUR JOE VELLA BONNICI: Ir-raġuni primarja għal dan hija li t-Lm13,379 communications expenses kif spjegat fix-schedule, b’mod partikolari f’nota 9, ġie reclassified minn indirect assistance għal operating charges.  

ONOR. GEORGE HYZLER:  Imma li qed  nara stramb huwa li dawn l-accounts kienu diġà ffirmati.  Huwa normali li jiġri hekk?

IS-SUR JOE VELLA BONNICI:  Kien hemm reclassifications biex ikun hemm comparatives.

ONOR. GEORGE HYZLER:  Domanda oħra li xtaqt nagħmel hija dwar il-Kordin Business Incubation Centre (KBIC) u x’tip ta’ rispons kien hemm dwaru.   Bħalissa għadu kif daħal fil-Kamra l-Onor. Attard Montalto li fl-aħħar diskors li għamel ikkritikana għax użajna żewġ units għan-nitroloġija u ta wieħed x’jifhem li sinjal li jew mhemmx demand għall-KBIC, jew jekk hemm dik id-demand, it’s bad policy li npoġġu dawn il-laboratorji tan-nitroloġija hemmhekk.  X’tip ta’ demand fil-fatt hemm?   

IS-SUR JOE VELLA BONNICI:   L-ewwel nett irridu nifhmu x’qed nippruvaw nagħmlu fil-KBIC.  Hemmhekk aħna qegħdin nippruvaw indaħħlu proġetti li mhumiex dawk li jiġu ħafna min-nies li jridu jiftħu...  Hemm min għadu jiġi jipprotesta għax irrid jiftaħ bl-għamara... (Interruzzjonijiet) Aħna rridu oqsma bħalma huma s-software, ir-renewable energies u d-digital printing.  Jekk għada tiġi ntrapriża u tgħidilna li trid tagħmel design house għat-tessuti, jew għall-għamara jew għal whatever, nakkomodawha għax nemmen li għandna bżonnhom fil-pajjiż, imma jekk xi ħadd jgħidilna li jrid jagħmel l-imwejjed u s-siġġijiet... Issa hawnhekk qed nitkellmu fuq ċertu ammont ta’ teknoloġija, u sfortuntament f’dan il-pajjiż għandna pockets ta’ teknoloġija u filwaqt li hemm ċerti inidividwi li għandhom ċertu interess li jagħmlu proġetti li mhumiex run off the mill, jiġifieri li huma ftit differenti,  m’hemmx xi kju ta’ eluf minnhom.  Mill-banda l-oħra l-KBIC inbena b’tali mod li lum jakkomoda madwar 57 operation.  Huwa veru li aħna nixtiequ li dan jimtela kemm jista’ jkun malajr, però qegħdin nippruvaw ma nimlewhx bit-tillara u l-mastrudaxxa.  Is-supply ta’ nies li qegħdin ifittxu l-għajnuna tal-KBIC f’din t-tip ta’ software, design houses eċċ... (Interruzzjonijiet)   Jien personalment kont sorpriż li s’issa kellna madwar 13-il talba. Hemm ukoll spazju biżżejjed li bħalissa mhux qiegħed jiġi utilizzat.   Meta aħna kellna r-request biex nokkomodaw dan il-unit in partikolari ma rajniex problema li nikkomodawh, però mhuwiex il-ħsieb li jkollna ħafna minnhom.
IĊ-CHAIRMAN:  Aktar kummenti?

ONOR. JOHN ATTARD MONTALTO:  Riċentement fil-Parlament kellna d-diskussjoni fit-Tieni Qari tal-Abbozz ta’ Liġi dwar in-Nitroloġija fejn intqal li  dan se jsir fl-incubation unit.   Għalfejn ġiet approvata xi ħaġa li m’għandha x’taqsam xejn mal-għan tal-KBIC?

IS-SUR JOE VELLA BONNICI:  Il-KBIC qed jagħti servizz lill-industrija.  Kif għedt, id-design house tista’ tkun kummerċjali u tista’ taraha wkoll mil-lat li qed tagħti servizz lill-industrija.   Fil-fatt f’kull incubator fid-dinja jkun hemm dawk li nsejħulhom anchor tenants, li jistgħu jkunu banek, jistgħu jkunu management consultancies li jkunu importanti biex jgħinu lil dawk il-proġetti ġodda.

ONOR. JOHN ATTARD MONTALO:  Imma żgur li n-nitroloġija hemmhekk mhux se tgħin lil dawk li hemm hemm ġew.   U l-anchor tenants dejjem ikunu organizzazzjonijiet li kemm jista’ jkun jagħtu servizz lil min qiegħed hemm ġew.   

IS-SUR JOE VELLA BONNICI:  Primarjament hekk hu imma f’dan il-każ kienu li qed jagħtu servizz... 

ONOR. JOHN ATTARD MONTALTO:  Jiġifieri għamiltu eċċezzjoni.

IS-SUR JOE VELLA BONNICI:  Iva, għamilna eċċezzjoni.

ONOR. GEORGE HYZLER:  Però naħseb li aħjar wieħed jispjega kemm ħadu spazju, għax l-impressjoni li għandi jien hija li kulma ħadu huma biss żewġ units. 

ONOR. JOHN ATTARD MONTALTO:  Hu kemm hu l-ispazju.

ONOR. GEORGE HYZLER:  Imma hemm differenza bejn li daħħalt xi industrija hemmhekk li ħadet nofs l-ispazju u naqset il-potenzjal u sempliċement żewġ units daqs żewġ garaxxijiet!    

IS-SUR JOE VELLA BONNICI:  Dan kien każ sui generis. Kien proġett tal-Malta Statistics Authority (MSA) li kellu aspett li qed jagħti servizz lill-industrija però huwa veru li ma kienx mija fil-mija mmirat għat-tenants li hemm fil-KBIC.

ONOR. ATTARD MONTALTO:  Kemm kellkom applikazzjonijiet li ġew approvati għal hemm?

IS-SUR JOE VELLA BONNICI:  S’issa għandna madwar 12-il tenant, però biex ngħidu kollox, meta jidħlu suppost jagħtuna business plan, imma sibna li ħafna minnhom lanqas ikunu għadhom waslu f’dak l-istadju u aħna daħħalnihom fuq temporary tenancy u qed nagħtuhom għajnuna aħna stess; in-nies tagħna joqogħdu magħhom biex jippruvaw jibnu forma ta’ pjan imbagħad fi żmien tliet xhur jew sitt xhur, skont il-perjodu li jkun meħtieġ, jagħtuna business plan u nġibuhom full tenants.  Imma bħala intrapriżi li qegħdin joperaw minn hemm, hemm 12.

ONOR. JOHN ATTARD MONTALTO:  Gvern Laburista kien beda jesplora, fil-fatt kont mort jien personalment, li jsir tandem bejn l-incubation unit ta’ Malta u dak ta’ Birmingham.  Konna tlajna mal-esperti biex ovvjament nieħdu ċerta esperjenza għax din kienet ħaġa ġdida għal pajjiżna u fl-istess ħin li sibna hemmhekk huwa li aħna kkonvertejna fabbrika u huma għamlu l-istess fil-metallurgy li kellhom u l-factories li kkonvertewhom, imma kienet abbonata ħafna mal-università ta’ hemmhekk għax ħafna mill-ideat tal-incubation units kienu biex nies li jkollhom ideat universitarji jiżviluppawhom f’xi ħaġa kummerċjali jew industrijali somewhere in the middle. U naħseb li huwa ta’ interess li jkun hemm affjatament sħiħ biex l-Università ta’ Malta... Filwaqt li hemmhekk l-incubation units huma parti mill-grounds tal-università, aħna ma stajniex nagħmlu l-istess għax ma kellniex fondi biex nibnu fabbrika mill-ġdid hawn Malta.  Dik hija l-verità.   

IS-SUR JOE VELLA BONNICI:  Illum, bħala KBIC, aħna membri kemm tal-European Business Incubation Centres tal-Ewropa kif ukoll tan-National Business Incubation Association (NBIA). Jiġifieri aħna għandna exposure għall-best practise li għaddej barra.  Barra minn hekk il-KBIC huwa mmexxi minn advisory council li mhuwiex parti integrali mill-IPSE u fuqu hemm rappreżentanti tal-università, il-banek,  u l-Malta College for the Arts, Science and Technology (MCAST). Jiġifieri għandna  relazzjonijiet tajbin ħafna speċjalment mal-Università u mal-MCAST, però l-problema tibqa’ li l-Università m’għandhiex policy fuq l-intellectual property, jiġifieri meta ssir riċerka fl-Università  ma nafux jekk hijiex tal-professur li qed jiżviluppaha hemmhekk jew jekk hijiex tal-Università.  Dawn huma kollha issues li aħna, kif qed nippruvaw niżviluppaw l-incubation, qegħdin ikollna niffaċċjaw.  Imbagħad irridu nagħmlu pressures, biex ngħidu hekk, mal-istituzzjonijiet rilevanti, f’dan il-każ l-Università, biex din tkun tista’ toħroġ policy li tgħin fl-għanijiet li qegħdin nagħmlu.  Nista’ ngħidilkom li wieħed mill-proġetti huwa fil-qasam tal-bio-teknoloġija, fejn ovvjament hemm ċertu makkinarju, ċerti skills u  ċerta knowhow fl-Università, u għandna kuntatti tajbin ħafna ma’ Scotland fejn hemm ċertu  Dr. Simpson li għandu track record tajba ħafna fl-elettronika, kien ħabib ta’ Pistorio, għandu venture capital tiegħu u għandu  incubator fil-ġnien tiegħu. Fil-fatt Dr. Simpson, li għandu madwar 75 sena u huwa residenti Għawdex, beħsiebu jirtira u aħna ovvjament qegħdin nippruvaw naraw kif jista’ jgħinna. Huwa għandu kuntatti tajbin ħafna mas-Scientific Generics ta’ Cambridge, għamilna kuntatti mal-Oxford Innovation li qed jużaw in-knowhow li ħiereġ mill-universitajiet.   Jiġifieri qegħdin nippruvaw safejn nistgħu nimxu f’dik id-direzzjoni, però ovvjament wieħed irid jifhem li it takes time sakemm il-jigsaw puzzle falls into place. 

IĊ-CHAIRMAN:  Nerġa’ mmur lura għall-Profit and Loss Account. Kemm fis-sena 2000 u anke fl-2001, taħt “administration expenses” hemm riferenza għall-Foundation for Human Resources Development (FHRD) u hemm Lm11,000 fl-2001 u Lm14,000 fis-sena 2000.  X’inhi l-linkage tal-fondazzjoni mal-IPSE?

IS-SUR JOE VELLA BONNICI:   Meta aħna dħalna l-IPSE – ma ninsewx li fiż-żmien li bdejna l-IPSE kienet diparitment tal-Malta Development Corporation  (MDC) – aħna sibna li l-fondazzjoni kienet ingħatat parti mill-premises tagħna.   Aħna rajna li kien hemm sinerġija bejn ix-xogħol li qed nagħmlu aħna u x-xogħol li kienet qed tagħmel il-fondazzjoni, fis-sens li parti essenzjali minn dak li qed nippruvaw nagħmlu aħna hu t-taħriġ tan-nies fil-kumpaniji tagħna, li huma klijenti tagħna, jew SMEs, jew li qed jagħmlu restructuring, u allura bħalma kellna min kien speċjalizzat fuq l-operations, fuq il-marketing, u fuq il-finance biex nkunu nistgħu nagħtu għajnuna lill-kumpaniji li jiġu għandna, iddeċidejna li nużaw l-FHRD biex ikunu huma is-centre of excellence intern tagħna f’dak li huwa human resource development.  U allura ħloqna linkage, li naħseb li huwa importanti, bejn dak li nkunu qed nagħmlu aħna, u l-FHRD biex ikunu jistgħu jgħinuna mill-aspett ta’ human resource development fl-intrapriżi ż-żgħar.   Dik kienet ir-relazzjoni bejnietna u aħna konna qegħdin inħallsuhom tas-servizz li kienu qed jagħtuna.   

IĊ-CHAIRMAN:  Aktar domandi?  Il-Ministru.

ONOR. JOSEF BONNICI (Ministru għas-Servizzi Ekonomiċi):  Fil-fehma tagħkom x’inhi l-iktar ħaġa li qed tillimita t-take-up tal-ispazju li għandna hemmhekk?  Is it information?  Is it proġetti li jagħmlu sens, jew xi ħaġa oħra?

IS-SUR JOE VELLA BONNICI:  Jien dejjem emmint li l-poplu Malti huwa very entrepreneurial – min jgħid li l-Malti mhux imprenditur għalija qiegħed jgħix f’dinja għalih – però sfortuntament l-immaġinazzjoni, il-kreattività, u n-knowhow li għandna tispiċċa f’li niftħu xi boutique jew pizzerija, jew nidħlu fir-real estate fejn kien hemm ovvjament return tajjeb ħafna.  Ejjew ma ninsewx li meta xi ħadd ikun se jinvesti fi proġett ġdid li mhuwiex wieħed minn dawn, irid jara jekk is-suq lokali jiflaħx għalih jew le, għax jekk ma jiflaħx għandu problema kbira għax minn day one, ikun għadu lanqas radd is-salib, irid jibda’ jħares lejn export market, and that is not easy.  Kif qal tajjeb l-Onor. Attard Montalto, meta tmur ġo kulleġġi speċjalizzati barra minn Malta issib li dawn ikollhom kulleġġi appposta. Jien mort is-Slovenja fejn rajt li dawn għandhom kulleġġ għall-electrical engineering biss li kellu b’madwar 400 student. Issa dan is-Slovenja mhux il-Ġermanja jew xi pajjiż b’ekonomija ħafna iktar avvanzata.   Jiġifieri l-ammont ta’ knowhow u teknoloġija li qed tiġi adatatta u ġġenerata mill-università...  Aħna għandna ftit studenti.   Waqt li aħna qed nippruvaw ninkoraġġixxu l-università eċċ, hemm ċerta biżgħa mill-professuri li għandhom ċertu knowhow, biex joħorġu mill-konsulenza li jkunu qegħdin jagħmlu, jew mill-impjieg fil-privat, biex imorru jiftħu proġett kummerċjali.  Jiġifieri it takes also din il-bilda fil-kultura.  Jien ngħid li l-iktar ħaġa diffiċli hija li ssib fhiex se tinvesti. Aħna jkollna inġiniera li jgħidulna biex jekk ikollna xi proġett tajjeb ngħidulhom.  Hemmhekk jidħol imbagħad l-innovation relay centre, li hija parti mis-set-up li hemm ippjanata, li xogħlu jkun li jara x’tip ta’ teknoloġija u proġetti qed jiġu ġġenerati madwar l-Ewropa kollha imbagħad jara li dik it-teknoloġija, jew tinbiegħ, jew tiġi transferred lill-imprendituri lokali.

ONOR. JOSEF BONNICI:  Bħala publicity u marketing qiegħed isir biżżejjed biex l-istudenti ikunu aktar aware x’jeżisti, speċjalment dawk li se jispiċċaw l-università?  Għalkemm wieħed jisma’ b’xi proġetti fl-incubation centre, però jidhrilkom li qiegħed isir xogħol biżżejjed biex wieħed iwassal dan il-messaġġ ħalli jkollna aktar nies aware li jistgħu jipparteċipaw jew jistgħu jieħdu spazju b’renta rħisa u b’assistenza ta’ management, accounting u assistenza oħra li tinstab fl-incubation centre?    

IS-SUR JOE VELLA BONNICI:  Jien ngħid li fil-marketing qatt ma tkun taf jekk hux qed tagħmel ftit jew wisq u dejjem nistgħu nagħmlu aktar.  Li nista’ ngħid hu li aħna għandna preżenza kontinwa fl-università, u minbarra li nagħtuhom presentations eċċ., nisponsorjaw il-Kunsill Studenti Universitarji (KSU); kull ċirkolari li tibgħat il-KSU aħna nidhru fuqha bħala official sponsor tagħhom.   Konna għamilna żmien nisponsorjaw xi ħaġa tal-business planning u sponsorjajna tal-inġinerija, għax ovvjament l-inġinerija hija l-fakultà li l-aktar tista’ tiġġenera dawn it-tip ta’ proġetti.  Fil-fatt nista’ ngħid li dan ix-xahar hemm The Engineer Award li wkoll sponsorjajnih aħna.   Kellna lista ta’ ‘l fuq minn 1,000 ruħ li kienu wrew interess li kull xahar jiġu updated b’dak li qed jiġri fil-KBIC eċċ.  Jiġifieri hemm ħafna affarijiet għaddejjin u ma neskludix li nistgħu nagħmlu aktar, però mhux mal-università għax naħseb li wieħed jista’ jiftaħ aktar ma’ nies li qegħdin f’fabbriki, li jkunu exposed għal ċerti teknoloġiji, għax forsi minn hemmhekk isiru ċerti spin offs.  Sal-lum hemmhekk l-iktar li kellna suċċess; ikun hemm xi inġinier jaħdem ma’ multinational li jara li l-karriera tiegħu tkun waslet sa “hawn” u ma jkollux aktar żvog, ovvjament ikun xorob ċertu knowhow u jibda jara kif dak il-knowhow jużah biex jiftaħ għal rasu.

IĊ-CHAIRMAN: Hawn iżjed domandi?

ONOR. JOHN ATTARD MONTALTO:  Dwar l-incubation kont se ngħid li wieħed għandu jirreżisti li jalloka spazju jekk l-idea u l-applikant ma jkunux skont il-parametri ssettjati, u tridu tkunu ftit stretti għax jien nista’ napprezza li malli ddur il-kelma li hemm 75 unit se jkollkom ftit tal-pressjoni għax wieħed jibda jimmaġina li tista’ ssir kull tip ta’ attività, u għalhekk wieħed għandu jirreżisti li jkollu pressjonijiet biex jalloka sakemm ma jkunux addattati għax inkella jiġri li jiġi mument li ma jkunx fadak post, kif fil-fatt ġara fil-Mosta Technopark fejn għall-ewwel kulħadd beda jarah bħal post vojt, imma eventwalment ġie mimli b’tip ta’ industrija li wieħed iqisha bħala teknoloġikament avvanzata.  

L-uniku kumment li ridt nagħmel fuq l-IPSE huwa wieħed in ġenerali.  Kif se tintegraw f’dan ir-ristrutturar kollu u f’dan il-body ġdid?  Hawnhekk qegħdin naraw in retrospect l-annual report u l-financial statements, imma wieħed ma jistax ma jitkellimx fuq il-proġettazzjoni tal-body l-ġdid ta’ Malta Enterprise (ME) u kif se tiffittjaw intom u jekk taqblux li għandkom tibqgħu separati jew għandkomx tintegraw.

IS-SUR GEORGE BORG (Chairman, IPSE):  Bażikament l-akbar challenge li għandna aħna huwa li nirristrutturaw il-mentalità, iżjed milli ngħallmu lin-nies kif għandhom jaħdmu, għax in-nies jafu jaħdmu.  Biex nagħtu eżempju, fil-furniture industry – u l-iktar li sar xogħol kien fil-furniture industry – li ridna nagħmlu hu li lil dawn in-nies inġibuhom jibdew iħarsu lejn xulxin bħala partners għal xogħol kbir, u llum inħares ftit lura ngħid li kien hemm żewġ proġetti kbar li rnexxew.  Wieħed minnhom kien meta ngħaqdu tliet entrepreneurs u ħadu x-xogħol tal-Corinthia fi Tripli.   Dawn għamlu kumpanija, ġew għandna, aħna għennihom, u ħadu l-kuntratt.  U ħadu l-kuntratt mhux għax ġew ippreferuti għax il-Corinthia hija a business company u taw kuntratt lil min qablilhom huma.  Sal-lum nistgħu ngħidu li l-kuntratt is on stream, jiġifieri sejrin tajjeb.  Ilbieraħ ġie mħabbar ukoll li disa’ imprendituri oħra ngħaqdu flimkien u fetħu showroom ta’ furnishings ġewwa l-Libja.   Dak huwa li rridu nagħmlu aħna.  L-iżjed li rridu nirristrutturaw hija l-mentalità ħalli ma nibqgħux ngħidu li għax Toni xtara magna tiswa Lm60,000 jien irrid nixtri waħda bħalha.  Illum nafu li l-produzzjoni li qed toħroġ mill-furniture industry f’Malta tista’ ssir b’one third of the equipment li nvestejna fih.  Jiġifieri hemm capacity enormi jekk aħna nintegraw flimkien għax fil-kobor hemm is-saħħa u tista’ tidħol għal proġetti ikbar.  Infatti kemm is-CEO kif ukoll jien ħdimna mat-tarzna u qegħdin nisperaw li fit-tarzna jkun hemm ċans li dak ix-xogħol li kien isir fuq cruiseliners biex jagħmlu refurbishment jibda jsir minn dawn il-kumpaniji Maltin jekk huma jingħaqdu u t-tarzna tieħu gost kieku nistgħu nagħmlu dan ix-xogħol, għal ħafna raġunijiet.  U ‘l hemmhekk mexjin.  Jiġifieri l-ikbar problema li għandna bħala IPSE hija the restructure of the mentality, u din tirrealizzaha meta tmur għand bniedem li jkun jagħmel il-kċejjen, il-kmamar tas-sodda, u s-sitting rooms u meta tistaqsih kemm jagħmel kmamar tas-sodda jgħidlek li jagħmel 48 f’sena, u meta tistaqsih kemm jagħmel kċejjen jgħidlek li jagħmel erbgħa.  U allura trid tiggwidah biex minflok jagħmel il-kċejjen jagħmel biss kmamar tas-sodda għax jidher li iżjed jista’ jaħdem hekk. In-nies jiġu għandna bażikament għal żewġ affarijiet, jew għax ikunu jridu fabbrika, jew għax ikunu jridu loan guarantees, imma we take them further u nagħtuhom pariri dwar fejn għandhom jinvestu flushom.  We have a team of experts, li through the business planning process neħduhom where they should be going għalkemm the final decision is their own.  

L-Onor. Attard Montalto staqsiena kif se naraw l-integrazzjoni tagħna mal-ME.  Aħna llum meta jiġi bniedem jagħmel business plan, il-bord tal-IPSE tagħmel rakkmandazzjoni lill-MDC biex dan jingħata fabbrika, u jkun hemm ħafna dewmien għax tkun qisek qed titfa’ l-ballun minn post għall-ieħor.  Jien qed nispera li b’din l-integrazzjoni, meta jiġi business plan id-deċiżjoni dwar jekk hijiex se tingħata fabbrika tittieħed f’post wieħed u dak li jkun ma jkollu għalfejn imur għand l-ebda bord ieħor.  Aħna, wara dak ix-xogħol kollu, bħalissa kulma qegħdin nagħmlu hija sempliċement rakkmandazzjoni. Kif naraha jien, b’dawn l-aġenziji sparpaljati, kulma qegħdin nagħmlu hu li qed intawlu l-proċess.  By being a one-stop-shop dak li jkun ma jkollux għalfejn joqgħod imur minn hemm għal hawn, imbagħad forsi l-bord tal-MDC ma jiltaqax dak ix-xahar, u before you know it jgħaddu xahrejn oħra u dak li jkun iċemplilna biex jara jekk hemmx xi risposta u jkollok tgħidlu li għad m’hemmx għax il-bord tal-MDC ma ltaqax.  With this amalgamation they get an answer, yes or no, u jiġu mgħotija r-raġunijiet kif jiġu mogħtija llum.   Ovvjament, ME will have its teething problems like everything else, trid titgħallem u tara kif se taħdem, però at least we don’t keep on playing ball u nibagħtu lin-nies għand l-IPSE għax ngħidulhom li dawk jaqduhom.  Issa jiġi għandna u ma nkunu nistgħu nibagħtuh għand ħadd u jrid jinqeda mingħandna għax kollox se jkun integrat f’post wieħed, jiġifieri kif ngħidu, the buck stops here.  L-IPSE as such hija a division within ME, u nispera li tkun organizzazzjoni li tiġġedded minn żmien għal żmien, bħalma ġġeddidna aħna stess.   Aħna, sa tliet xhur ilu we revised il-programmi kollha tal-assistenza, u nieħu gost ngħid li żidnihom u għamilnihom jiftehmu aħjar.  Naħseb li anke l-complaints li kien ikollna mingħand in-nies illum qed jieħdu risposta għalihom.   Qabel kienet titla’ paper quddiem il-bord, imma jien ħadt l-inkarigu li mmur personalment biex nara dak li jkun xi jkun qed jgħid għax ma’ karta ma tistax tirraġuna.  Pereżempju, morna għand wieħed Għawdex li għandu fabbrika avvanzata ħafna tal-ħġieġ  double glazing, veru state of the art, li l-uniku biżgħa li kellu kien li m’għandux fejn jikber. (Interruzzjonijiet)   Le, dan jagħmel ħġieġ double glazing, però l-biżgħa tiegħu hi li qed iħoss li jekk Malta tidħol fl-Unjoni Ewropea se jkun hemm ċerti direttivi fuq il-ħġieġ li jużaw il-lukandi, fis-sens li jrid ikun splinter proof, u ċioè li meta tinfaqa’ l-ħġieġ jibqa’ fil-post.  U dan qed jgħid li jekk dan il-business se jiżdied m’għandux fejn jespandi.  Jien staqsejtu  kemm jaħseb li għandu bżonn u hu qalli kieku jżid b’50%.   Jien issuġġerejtlu li minflok joqgħod imur ġo bini akbar, b’aktar spejjeż, irid iċaqlaq il-magni eċċ., jagħmel sistema ta’ shifts, u hu qalli li lanqas kien ħaseb fiha.   Dawn huma t-tip ta’ affarijiet li rridu nagħmlu.

ONOR. JOHN ATTARD MONTALTO:  Fil-fatt meta saret l-IPSE l-intenzjoni kienet proprju din.  Inti semmejt diversi affarijiet, li naqbel perfettament magħhom, imma dawn kollha kienet qed tagħmilhom l-IPSE. Inti semmejt l-allokazzjoni tal-artijiet.  L-unika raġuni għalfejn l-IPSE ma setgħetx tagħti art direttament kienet minħabba li art li hija tal-Gvern trid tingħata bilfors mill-MDC għax l-MDC għandha eżenzjoni mill-Att dwar l-Artijiet.  Fil-fatt qabel ma saret l-IPSE, il-bord tal-MDC kien jaħli żmien twil jiddiskuti, kważi bl-istess intensità, plot li se jingħata lil mastrudaxxa u post li se jingħata, pereżempju, għall-espanzjoni ta’ ST Micro Electronics.  U l-IPSE nħolqot proprju biex meta talloka, talloka en bloc, u l-MDC kienet tagħti biss l-assoluzzjoni.  Quddiem l-MDC kienu jitilgħu 25, 30 għotjiet għal industriji żgħar u l-MDC kienet teħles minnhom f’ħames minuti għax lanqas kienet tidħol fihom, imma kienet tidħol fihom l-IPSE li kienet tirrikkmanda u kienet tmur għand l-MDC sempliċement minħabba l-liġi.   Issa jien wisq nibża’ li jerġa’ jkun hemm telf ta’ identità, fis-sens li l-IPSE kellha tkun a one-stop-shop għall-industrijalist – li ngħidulu industrijalist imma li fil-fatt mhuwiex – żgħir ħafna, mhux qed nirriferi għall-SMEs, għalkemm l-industrija tagħna hija kważi kollha SMEs meta kkomparata mal-Ewropa.   Jien wisq nibża’ li jekk l-IPSE ma żommx l-identità tagħha within the structure se tintilef u dak kollu li sar għaż-żgħir...  Iż-żgħir kien iħossu out of place fl-ambitu tal-MDC għax kien iħoss li mhux qed jingħata... Naturalment, jekk tiġi għandi persuna li se tħaddimli n-nies u se tesportali, ma nistax nagħtih l-istess faċilitajiet li nagħti lil xi ħadd żgħir, lanqas jekk irrid, kemm għall-allokazzjoni, kemm għas-soft loans, kemm għan-knowhow, eċċ.  L-IPSE kienet nħolqot proprju għal hekk.  Il-kumment li kont qed nagħmel hu li bil-ħolqien ta’ din l-istruttura ġdida, naraha bħala essenzjali li l-IPSE żżomm l-identità tagħha within a larger corporation għax jekk l-IPSE titlef l-identità tagħha se nmorru lura mhux ‘il quddiem għax l-ammont ta’ focus li tista’ tagħti għal dak li huwa żgħir, għal dak li huwa incubator, mhux biss għall-carpenters...  Jien niftakar li meta bdejna bl-idea li nagħmlu upgrading tal-local small industrial parks kien hemm xi ħadd li għamilli domanda intelliġenti ħafna u staqsieni:   “Inti qed tara viżjoni f’Malta li se jkollok parks ta’ carpenters u spray painters?  At the end of the day, jekk se tagħti servizz lilhom personali imma within a larger structure, where it is going to get you?”.  And he was right.   Imma ma tistax tinjora li l-IPSE għandha r-rwol li torganizza l-industrija u s-servizzi b’mod li n-nies jaħdmu f’ambjent li huwa diċenti, environmentally positive u fl-istess ħin jistgħu jkabbru n-negozju tagħhom, imma sfortuntament this was not followed on.  Pereżempju, l-idea li Malta tiġi maqsuma f’seba’ partijiet u f’kull parti jkun hemm small industrial park sabet reżistenza mill-Malta Environment and Planning Authority (MEPA).  Jekk ikun hemm mastrudaxxa qed jaħdem il-Mellieħa għalxejn tagħtih post Ħal Far jew Ħal Luqa għax dan ikollu l-klijenti, eċċ., allavolja Malta hija żgħira. Anke l-idea li barriera niżviluppawha fi small plots kien hemm reżistenza għaliha; il-MEPA rrifjutat li barriera, li persuna kienet diġà ħadet il-liġi f’idejha u qabdet u ddividietha u bniet a system of incubator units għal spray painters, carpenters, etc., għall-catchment area tal-Imqabba, il-Qrendi u l-bella compania, tiġi żviluppata għal dan il-għan.   Dan ridna nagħmluh proprju to prevent an eyesore għax it was below ground level, it was environmental, eċċ.

IS-SUR GEORGE BORG:  Dan l-aħħar ġie mħabbar mill-Onor. Edwin Vassallo li l-MEPA tat permess għal 17 plots li se jkunu f’forma ta’ public/private partnership u li fuqhom se jkun hemm dawn it-tip ta’ parks li jlaħħqu għal 220 unit if they are all taken up.     

THE CHAIRMAN:  L-Onor. Hyzler.

ONOR. GEORGE HYZLER:  Jien xtaqt ngħaddi kumment fuq dak li qal is-Sur Vella Bonnici rigward dawk il-professuri jew inġiniera l-università li jkunu żviluppaw xi prodott u d-diffikultà li jsibu bl-intellectual property rights.   Is-sena l-oħra daħlet fis-seħħ l-liġi l-ġdida tal-patents, li għall-ewwel darba tat il-possibilità li patent tiġi rreġistrata fuq żewġ persuni, kemm fuq l-università, f’dan il-każ, kif ukoll fuq min żviluppa l-idea.  Fin-nuqqas ta’ ftehim bħal dak, il-patent hija proprjetà tal-employer, jiġifieri kemm-il darba l-professur tal-università qiegħed jaħdem bħala mpjegat u żviluppaha fil-kors tal-impjieg tiegħu, allura dik hija tal-università.   Però li hemm interessanti iżjed huwa li anke f’dik iċ-ċirkostanza, fejn allura mhemmx ftehim u l-preżunzjoni hija li l-patent hija tal-employer jew ta’ min qabdek biex taħdem, xorta waħda dak li jkun żviluppaha in the course of his employment għandu dritt li jitlob lill-Qorti biex tiddeċiedi hi l-livell ta’ kumpens li jista’ jieħu kemm-il darba tiġi rreġistrata u eventwalment żviluppata.   Qed ngħid hekk għax dik il-liġi solviet dawn it-tip ta’ problemi u allura jekk huma jafux biha tkun ħaġa tajba li jekk fil-prattika tiltaqgħu ma’ din it-tip ta’ diffikultà tiġbdu l-attenzjoni għaliha.

IS-SUR JOE VELLA BONNICI:  Jien fil-fatt infurmat li l-università qabbdet lill-MUS biex toħroġ policy ġenerali għal dawn it-tip ta’ sitwazzjonijiet li jistgħu jinħolqu fl-università u fil-fatt qegħdin isiru rakkmandazzjonijiet lis-Senat.  L-issue s’issa mhijiex għax ma kienx hemm qbil imma kienet iktar li ma kienx hemm awareness fuq il-ħtieġa ta’ policy bħal din.   Issa li teżisti din l-awareness qed issir proposta mbagħad il-professur, jew min hu nvolut, irid jiddeċiedi jekk dik il-policy iħosshiex equitable, jekk hijiex fair jew le.  L-importanti min-naħa tagħna hu li  għallinqas ikun hemm rikonniximent tal-ħtieġa li jkun hemm policy biex imbagħad twitti t-triq biex dawn il-professuri jkunu jistgħu jieħdu ċerti inizjattivi kummerċjali.   

ONOR. GEORGE HYZLER:  Il-punt li qed nipprova nagħmel huwa li fin-nuqqas ta’ dik il-policy daħlet il-liġi, fejn qabel ma kienx hemm.   Frankament issa l-università tista’ ma tagħmel xejn għax jekk il-professur, hu min hu, jaħdem fuq u jiżviluppa xi invenzjoni li tagħti lok għar-reġistrazzjoni ta’ patent, tidħol il-liġi għalih.  U allura anke jekk l-univiersità ma tagħmilx policy xorta waħda jista’ jgawdi minn kumpens li tkun tista’ tiddeterminah il-Qorti.  Naturalment jekk ikun hemm policy tant l-aħjar għax kollox ikun iżjed ċar.

IĊ-CHAIRMAN:  Il-Ministru Bonnici.

ONOR. JOSEF BONNICI:  Xtaqt immur lura għal dak li qal l-Onor. Attard Montalto. Tajjeb li wieħed josserva li l-IPSE kienet involuta right through the process fil-preparazzjoni tal-Malta Enterprise.  U proprju l-istruttura ta’ ME hija ntiża biex mhux biss ma jintilfux il-funzjonijiet li qiegħda tagħmel tant tajjeb l-IPSE però wkoll biex kumpanija, speċjalment waħda żgħira, jekk tkun trid tesporta mhux tmur għand il-Malta External Trade Corporation (METCO), jew jekk trid assistenza dwar il-business plan tmur għand l-IPSE, jew jekk irid tieħu xi tip ta’ proprjetà b’xi mod jew ieħor tmur l-MDC, imma tmur post wieħed.   Fil-fatt tajjeb ngħid li hemm ħsieb li jsir proġett – forsi s-sinjuri jistgħu jagħtuna update fuqu – biex f’Kordin Industrial Estate tiġi żviluppata struttura fejn dawk li jiggradwaw mill-KBIC ikunu jistgħu jieħdu spazju on a longer term biex l-incubation centre iżomm għaddej b’dawk li għadhom qegħdin jitwaqqfu.   Dan hu proġett maħsub bejn l-MDC u l-IPSE u malli l-MEPA tagħti l-green light għall-istruttura, nisperaw li...

Xi ħaġ’oħra li xtaqt li s-sinjuri preżenti jispjegawlna huwa dwar l-input li qed ikun hemm mill-advisor Spanjol li hemm u allura l-assistenza li qed tingħata mill-aspett ta’ fondi tal-EU f’dan il-proċess ta’ ristrutturar.

IS-SUR GEORGE BORG:   Dwar Kordin nikkonferma li qegħdin nistennew il-permess mill-MEPA sabiex jinbeda, jiġifieri l-pjanti saru u ntbagħtu għand il-MEPA. L-IPSE se tidħol għal loan guarantee, jinbena wara l-proċedura normali mill-privat, imbagħad jiġi allokat minna.  Skont l-aħħar figuri li rajt, once it is ready se jkun hemm 75 units ta’ madwar 250 metri kwadri ‘l wieħed.   L-area li qegħdin nitkellmu fuqha qiegħda wara l-ground tal-futboll li jekk tmur iżżurha llum aħjar tmur b’boots li ma jmurx joħroġ xi ġurdien għalik.  This could be made into a very nice park li hemm bżonnu bħall-ħobż.   If we had those units today we could easily give them out in a matter of weeks.   Hemm biċċa art żdingata li hija eysore which we could really make good use of it.  

IS-SUR JOE VELLA BONNICI:  Taħt il-Fourth Protocoll bejn Malta u l-EU konna ngħatajna €1.98 miljun li daħlu bħala parti mill-finanzjament u mir-riżorsi finanzjarji li kellna aħna bħala IPSE.  L-EU kienet approvat numru ta’ programmi minn tagħna, l-iktar qed nitkellmu fuq il-programm ta’ restructuring u allura meta aħna napprovaw proġett, parti mill-finanzjament ta’ dak il-proġett qed tiġi minn allokazzjoni tal-EU.   

Ir-role tal-EU advisor bażikament huwa wieħed proprju ta’ advisor; xogħlu primarjament hu li jara li l-flus qed jintnefqu b’mod effiċjenti, fis-sens li m’aħna qegħdin nagħtu handouts lil ħadd.  Nista’ nassigurakom li hu jitlob rendikont u jagħmel audits ta’ kollox u jagħmel rapport fuq rapport.  Huwa jgħix bir-rapporti, as fas as we are concerned, almenu kif naraha jien, però xi kultant jagħtina ukoll xi parir fuq il-mod kif naħdmu u ma naħdmux, fejn nistgħu ntejbu eċċ.    Jiġifieri r-role tiegħu huwa primarjament li jara li l-proċess ta’ restructuring jinsab għaddej bl-aħjar mod possibbli.   Kif qal is-Sur Borg, aħna kull sena nirrivedu l-mod kif naħdmu, u dejjem nieħdu s-suġġerimenti li jsirulna u fejn nistgħu ntejbu, intejbu, u fejn stajna noħorġu b’inizjattivi ġodda, ħriġna.  Pereżempju, kritika li kellna fil-bidu kienet li ħafna kienu jaraw il-business planning kumplessa ħafna, u allura li għamilna kien li daħħalna servizz ta’ diagnostiċi fejn xi ħadd min-naħa tagħna jmur jara l-intrapriża verament x’għandha bżonn – inħallsu kollox aħna – biex meta l-intrapriża tiġi biex tagħmel il-business plan hi, jew tqabbad lil xi ħadd biex jgħinha tagħmlu, ma tkunx trid tibda mix-xejn, imma jkollha diġà dan it-tip ta’ servizz.   Dan it-tip ta’ servizz qed nestenduh ukoll għal technical audit għax il-kultura tagħna kienet li dak li jkun jitlob għal fabbrika ta’ 250 metri kwadri għax aktar ma jkollok fabbrika kbira iktar ikun tak rigal sabiħ il-Gvern.  Illum aħna nibagħtu lil xi ħadd espert fil-loġistika u mil-lat tekniku biex jara verament għall-ammont ta’ turnover li qiegħda tipproġetta dik l-intrarpriża, kif qed tuża l-ispazju u kemm verament għandha bżonn.  U nista’ ngħidilkom li kien hemm proġett li jkunu talbuna ammont “X” u aħna tajnihom in-nofs.   

Qed noffru servizz ukoll fejn jidħol training needs analysis.  F’pajjiżna ma tantx hawn intrapriżi li jifhmu li għandhom bżonn jittrenjaw lin-nies u li għandhom bżonn jagħmlu programm ta’ taħriġ għan-nies, u allura aħna qegħdin nibagħtu dawn it-tip ta’ esperti biex jagħmlu training needs analysis, imbagħad aħna ovvjament ngħinuh iwettaq dak it-training.

Fejn jidħol health and safety għad għandna intrapriżi li ma tantx huma compliant, u aħna rridu noħolqu din il-kultura.  Hemm bżonn kulħadd jara x’tip ta’ affarijiet qegħdin jintremew fid-drenaġġ, eċċ.   Veru li għandna l-liġijiet, imma ejjew inkunu sinċieri u ngħidu li bejn il-liġijiet u l-actual enforcement tagħhom hemm qabża kbira.  U hemmhekk once again qegħdin nibgħatu konsulenti mqabbdin minna u nitolbu pagament ta’ 30%, u f’każijiet fejn ikun hemm it-technical audit u l-business plan overdue, nagħtu dan is-servizz b’xejn.   U fil-każijiet l-oħra niċċarġjaw 30% għax aħna dejjem emminna li jekk dak li jkun ma joħroġx xi ħaġa, ma jkollux committment lejn dak ix-xogħol li jkun qiegħed isir.  Ta’ b’xejn kulħadd jgħidlek iva, ibagħtu, imma jekk tgħidlu biex joħroġ Lm1, jara li għandu ċertu committment.  Dan huwa proċess kontinwu, fejn qegħdin nirrevedu kif naħdmu, u naħseb li l-EU advisor ukoll kellu sehem f’dan l-improvement li qegħdin nagħmlu.

IĊ-CHAIRMAN:  L-Onor. Attard Montalto.

ONOR. JOHN ATTARD MONTALTO:   Rigward il-health and safety, jien ilbieraħ mort nara l-ex landfill ta’ Ħal Luqa għax għaddieli minn għala widnejja, mhux b’mod uffiċjali, li hemmhekk se ssir żona industrijali għat-traders.  Wieħed ħa in konsiderazzjoni l-importanza li jiġi eżaminat il-post qabel ma jiġi rehabilitated minħabba l-kontaminazzjoni li jista’ kollu?

ONOR. GEORGE HYZLER:  Mr Chairman, xtaqt li I put the record straight dwar dan li ssemma issa.  Dwar l-area tal-ex miżbla ta’ Ħal Luqa, li tiġi eżattament quddiem il-fabbrika tal-Andrews Feeds, is-sena l-oħra konna għamilna press conference fejn tajna d-dettalji kollha  u ppreżentajna d-development brief li għamlu l-MEPA flimkien mal-MDC, jiġifieri mhemm xejn informali fiha.  Wara li ġew studjati l-implikazzjonijiet kollha mill-MEPA, il-konklużjoni kienet li the site is ideally suited għall-proġett.  F’dik l-area hemm madwar 80 tomna li 50 tomna minnhom, li huma fejn kienet il-landfill proprja, se tiġi livellata u landscaped, għax ma tistax tintuża għal affarijiet oħra, u tingħata lil kumpanija – fil-fatt l-MDC waslet f’diskussjonijiet avvanzati, jekk mhux diġà ħarġet il-letter of intent, biex torganizza trailer park.  Jiġifieri dawn il-50 tomna jew thereabouts qegħdin jingħataw biex jiġu pparkjati t-trailers li bħalissa huma mxerrdin ma’ Malta u huma ta’ periklu u li meta tmur biex tgħidilhom għalfejn qegħdin jipparkjaw it-trailer tagħhom hemmhekk jgħidulek li għax m’għandhomx fejn.  Biex dawn jipparkjaw it-trailers iridu jsibu art industrijali, u ovvjament il-prezzijiet ta’ artijiet industrijali huma projbittivi mmens.    Hemm imbagħad madwar għaxart itmiem oħra li se jintużaw proprju għal units żgħar biex jakkomodaw industriji li għandhom ċertu nuisance value, bħal sprayers eċċ., li qegħdin fiċ-ċentri tal-irħula u li qegħdin jikkawżaw problemi lill-ġirien. Dawn ukoll, jekk tgħidilhom li qegħdin jikkawżaw ħsara lill-ġirien jgħidulek li jafu b’dan imma ma jistgħu jagħmlu xejn sakemm ma jagħlqux il-business tagħhom.   Għalhekk lil dawn se nagħtuhom l-opportunità to relocate għal din l-area, li hija waħda ċentrali.

Hemm 10 tomna oħra li se jingħataw lill-kunsill lokali ta’ Ħal Luqa bħala recreational area. Ir-recreational area se jiġi finanzjarment fil-parti kbira tiegħu minn dawn iż-żewġ attivitajiet l-oħra li qed jiġu organizzati.  Però fuq dan hemm rapport tal-Planning authoirty li għamlu d-development brief flimkien mal-MDC, fis-sens li l-MDC tgħin lill-Planning Authority biex tagħmlu.   Qed ngħid hekk għaliex mhemm xejn informali fiha u l-PA kif is-soltu tagħmel litteralment ittikkjajt punt punt li huma l-vantaġġi u l-iżvantaġġi tal-area.  Jien kont sorpriż li din il-proposta li kont għamiltilhom jien ma sabu  ebda żvantaġġ u l-unika restrictions li għamlu – u sewwa għamlu – huwa li heavy vehicles ma jgħaddu minn Ħal Luqa.   U l-bqija diment li ma jibdewx jitilgħu xi trailers jgħaddu mir-raħal, l-bqija mhemmx minn dan ir-rapport żvantaġġi oħra li jista’ jkun hemm.   Il-parti tal-fabbriki ż-żgħar qiegħda fuq il-parti li tħares lejn il-landfill  u li ġġib l-Andrews Feed wara dahrek;  hemm parti żgħira fuq il-blat u l-kumplament huwa barriera.   

Hemm il-ħsieb ukoll li parti mill-area tingħata lill-għaqda tal-ħamiem li torganizza tlielaq internazzjonali eċċ.   Din se tkun fuq nett tal-plateau għax kulma jkollhom bżonn hija area fejn jipparkjaw trailers kbar bil-ħamiem.  Dawn ilhom żmien twil jitolbu għal faċilitajiet bħal dawn, u din naturalment ma taqax taħt l-IPSE jew l-MDC.

ONOR. JOHN ATTARD MONTALTO:  L-unika ħaġa li xtaqt ngħid hija li jien użajt il-kelma “informali” għax l-impressjoni kienet li se tittieħed il-miżbla biss, imma fil-fatt ħarġu ittri ta’ żgumbrament lil diversi bdiewa minn għelieqi li qegħdin jiġu kkultivati.  Għalhekk jien għedt b’mod “informali” għax parti minnha kont konxju tagħha, imma jidher li se jittieħdu diversi għelieqi minn hemmhekk li huma kkultivali u setgħu jservu bħala barrier zone mill-qasam industrijali għall-belt ta’ Ħal Luqa.   Forsi s-Segretarju Parlamentari jerġa’ jikkunsidra din il-ħaġa u jara jekk huwiex ta’ interess li jittieħdu dawn l-għelieqi mingħand il-familja Penza, li qed taħdimhom u li lanqas se jingħatalhom kumpens talli se jitteħdulhom dawn l-għelieqi.   

ONOR. GEORGE HYZLER:  F’dik l-art li kienet ġiet identifikata hemm żewġ kirjiet mogħtija mil-Land Department, li waħda minnhom hija tal-familja li qed isemmi l-Onor. Attard Montalto.   L-informazzjoni li kien hemm kienet li dik l-art ma kenitx qed tinħadem, però f’dawn l-aħħar ftit xhur jista’ jkun li saru xi xogħlijiet hemmhekk.  Ovvjament jista’ jkun li hija koiniċidenza li dan ġara proprju meta kien hemm dan l-iżvilupp ippjanat għax l-art ilha mogħtiha lilhom mill-1988 jew l-1989!   Però dan si tratta art tal-Gvern, u ovvjament meta nitkellmu fuq li tittieħed lura art għal skop pubbliku dejjem huwa eħfef li ddur fuq art tal-Gvern milli fuq art tal-privat kif kien jiġri fil-passat. U r-regoli tal-kumpens tal-Land Department naturalment japplikaw hawnhekk ukoll.  Voldieri kemm-il darba l-Land Department jittermina xi tip ta’ kirja li teżisti għal skopijiet pubbliċi – u mhemmx dubju li dan huwa skop pubbliku per eċċellenza – ovvjament ikun marbut li jagħti xi tip ta’ kumpens.   Nista’ ngħid li lili ġie jkellimni wieħed mill-familja li qed isemmi l-Onor. Attard Montalto u s-suġġeriment li għamiltlu kien biex nitkellmu mal-Land Department biex kemm-il darba art li qed tintuża b’xi mod anke remotament bħala agrikola tiġi sostitwita b’art oħra għax fl-aħħar mill-aħħar mhu fl-interess ta’ ħadd li xi ħadd li huwa nteressat li jaħdem art agrikola ma jibqax jaħdimha, jew li dik l-enerġija li għandu għall-agrikoltura tintilef.   Wara kollox jeżistu artijiet oħra tal-Gvern.

IĊ-CHAIRMAN:  Nitlobkom biex jekk jista’ jkun, fil-ħin li baqa’ niffukaw fuq id-diriġenti tal-IPSE li għandna quddiemna, l-ewwel nett ħalli they will sing for their supper, u t-tieni ħalli jekk hemm xi informazzjoni ta’ interess pubbliku li tista’ tiġi solicited mill-intervent tal-Membri ta’ dan il-Kumitat, kemm min-naħa tal-Gvern u anke min-naħa tal-Oppożizzjoni, jiġu highlighted ħalli ma jkollniex għalfejn nagħmlu seduta oħra fuq dan is-suġġett.  Naħseb li s-seduta tal-lum tista’ tkun self contained u darb’oħra nkunu nistgħu ngħaddu għal business ieħor qabel ma ninqabdu fil-manglu tal-budget sessions u affarijiet oħra.  

IS-SUR GEORGE BORG:  Mr Chairman, jekk tippermettili xtaqt ngħid xi ħaġa li hija importanti ħafna, u ċioè li l-IPSE la għandha fabbriki, la għandha art u lanqas talloka xejn.   Li tagħmel l-IPSE hu li tapprova business plan, imbagħad it’s up to MDC li talloka, u xi kultant tgħidilna li mhijiex se talloka għal “dawn” ir-raġunijiet.  I just wanted to make it clear li aħna ma nallokaw xejn lil ħadd.
IĊ-CHAIRMAN:  Iżjed kummenti?

ONOR. JOHN ATTARD MONTALTO:  Il-qasam tal-crafts, bħala Crafts Village, jaqa’ taħtkom?

IS-SUR GEORGE BORG:  Kif spjega l-kollega tiegħi aktar kmieni, anybody who is in a manufacturing situation jista’ jiġi għandna u jibbenfika.  Jiġifieri jekk hemm crafts li qegħdin jimmanifatturaw xi ħaġa, whatever it is, aħna nistgħu neħduhom bħala klijenti, però ma jiġux taħtna as such imma jkunu taħt il-Crafts Council.  Nista’ ngħid li we have helped people li ġew mill-crafts purely because they are in a manufacturing entity u qed jagħmlu restructuring jew huma milquta bl-aquis.

IS-SUR JOE VELLA BONNICI:  Jew għax ikun proġett żgħir li jixtieq ikabbar ftit, però in general aħna ma nidħlux fl-issues tal-Crafts Village, bħall-indafa, l-maintenance, eċċ.  Jekk, pereżempju, xi ħadd ikun qiegħed jaħdem il-ħġieġ u m’għandux bżonn fabbrika, u mhux bilfors ikun qiegħed fil-Craft Village, jista’ jiġi għandna.  Jekk għandu pjan biex ikabbar jew jikkonsolida l-business tiegħu, aħna nikkunsidraw li ngħinuh.

ONOR. JOHN ATTARD MONTALTO:  Affarijiet li huma semi-industrial jew semi-agricultural bħal, pereżempju, it-tkabbir ta’ ċerti herbs, jaqa’ taħtkom?

[bookmark: _GoBack]IS-SUR JOE VELLA BONNICI:  Dak li għandu x’jaqsam mal-agrikoltura, tkabbir ta’ ħxejjex, eċċ., ma jaqax taħtna, imma nidħlu fil-mument li dak il-prodott agrikolu jibda jiġi proċessat.   Pereżempju, jekk nitkellmu fuq il-ġbejniet, aħna nibdew nidħlu fl-istorja fejn jidħol packaging eċċ., u fil-fatt għandna talba simili.  (Interruzzjonijiet) Imma jrid ikun parti minn proċess kollu, mhux pereżempju xi ħadd li jkun se jagħmel it-tadam fis-serrer. Jekk, għall-argument jiġi xi ħadd jgħidilna li jrid jagħmel l-inbid u se jagħmel id-dwieli allura aħna ngħinu fil-proċess li jkun qed isir l-inbid, mhux lil min se jkabbar id-dwieli biss.  L-istess kunċett japplika b’mod ġenerali għall-agrikoltura.

IĊ-CHAIRMAN:  Aktar Kummenti? L-Onor. Cilia

ONOR. JOE CILIA:  Irrid l-ewwel nett ngħid li fl-opinjoni tiegħi qed isir ħafna xogħol utli u professjonali f’dawk li huma sectoral studies, li jidher li hemm numru mhux ħażin minnhom.   Għandi l-impressjoni li dan  ftit li xejn joħroġ for public consumption għalhekk xtaqt nistaqsi x’jiġri eżattament ladarba intom tagħmlu studju professjonali.  Jiġi kkomunikat awtomatikament lin-nies f’dak is-settur, jew issir il-konferenza u min jiġi jiġi u l-affarijiet jieqfu hemmhekk?  

Xtaqt nistaqsi wkoll x’inhi r-raġuni li donnu ma tantx issir pubbliċità fuq dawn ir-rapport.   Veru li  forsi biċċiet minnhom ikunu tekniċi, imma naħseb li għall-pubbliku b’mod ġenerali naħseb li jkun tajjeb li wieħed ikun jaf x’inhu għaddej f’setturi differenti, x’diffikultajiet jista’ jkun hemm għall-futur, x’rakkmandazzjonijiet qed isiru fejn wieħed jista’ jimxi ‘l quddiem u x’pariri siewja tekniċi ngħataw.   

IS-SUR JOE VELLA BONNICI:  Bħala sector reports saru sensila minnhom; saru tal-għamara, tal-printing, tal-iproċessar tal-frott u l-ħaxix, u tal-building materials li se jiġi launched il-ġimgħa d-dieħla.  L-ewwel ma nitgħallmu minn dawn ir-rapporti huwa aħna għax sal-lum ma kienet teżisti ebda informazzjoni speċjalizzata f’dawn is-setturi, jiġifieri jekk qed nitkellmu fuq settur partikolari, l-ewwel ma rridu nifhmu huwa aħna biex naraw kif se nippruvaw ngħinu, x’inhuma l-bżonnijiet tal-individwi, fejn huma b’saħħithom, u fejn huma l-problemi u l-opportunitajiet tagħhom.   Jiġifieri dawn ir-rapport qegħdin jagħtuna sens ta’ direzzjoni fejn irridu nieħdu lil dak is-settur partikolari.   Aħna dawn nipprintjawhom, nagħmluhom fuq casettes u CDs, u ntellgħuhom fuq il-website, jiġifieri hemm aċċess miftuħ għalihom. Nużawhom ukoll fuq newsletter u nagħmlu synopsis tagħhom, però ma tantx nagħmlu tant interventi fil-gazzetti pubbliċi għax meta tagħsar issib li kellna biss seba’ kumpaniji li verament kienu nteressati fis-settur tat-tadam u tal-ħaxix, jiġifieri mhux f’kull settur ikun hemm mijiet.   Kif intqal, l-ewwel ħaġa li nagħmlu aħna hija press conference fejn ngħidu li għamilna studju partikolari biex min irid ikun jista’ jitlobulna u aħna nagħtuhulu.   Nagħmlu wkoll laqgħat speċifiċi għal kull min qiegħed jopera f’dak is-settur – ovvjament aħna nikkorraġuhom jiġu, u ġieli ġew u ġieli ma ġewx daqstant – imbagħad dejjem, kważi f’kull settur, titwaqqaf forma ta’ trade association.  Parti mix-xogħol tar-rapport huwa li t-trade association tagħmlu tagħha u hi stess tibda tara x’hemm bżonn isir u tfassal pjan ta’ x’se tagħmel bħala assoċjazzjoni, mibni fuq dak li jkun qal is-sector report.  Jiġifieri veru li forsi s-sector report ma jkunx wasal b’mod dirett għand kull individwu, però kemm għalina, u kemm għall-assoċjazzjoni li tirrappreżenta lis-settur u li qed toħolqilna action plans hi biex twettaq dak li hemm bżonn fl-aħjar interess ta’ dak l-istess settur...   Il-prinċipju hu li they take responsibility for their own destiny.   Aħna ngħinuhom billi nagħtukom il-qażba, imma jridu jkunu huma li jaqbdu l-ħuta.   The whole idea of these reports is for them to be self dependant.   Lit-trade associations qed nagħtuhom għajnuna daqslikieku huma intrapriżi individwali.  Għalkemm naċċettaw li forsi nistgħu nagħmlu iktar, speċjalment fejn jidħol PR, xi ħaġa li ma tantx tajniha importanza, dejjem ippruvajna niffukaw il-ftit riżorsi li għandna – aħna qegħdin biss 22 ruħ – b’mod dirett fl-approach tagħna.

IS-SUR GEORGE BORG:  Irrid ngħid ukoll li qegħdin insibu li working through the associations, din qed taħdem tajjeb.  Pereżempju għadna kif organizzajna kors ta’ business planning li applikaw għalih 86 persuna u kellna naqsmuhom fi kassijiet differenti.   In reality, aħna nixtiequ nagħmlu l-isforzi tagħna fejn inħallu l-frott, u l-pubbiku in ġenerali mhuwiex interessat ikun jaf dwar business plan – għalkemm jekk iridu jiġu jistgħu jiġu wkoll – and we try to help people that need the help.

ONOR. JOE CILIA:  Veru li rapport forsi jkun jikkonċerna seba’ fabbriki partikolari imma trid tħares lejn dan minn lenti ekonomika, u naħseb li f’dak il-kuntest ikun tajjeb li dawn it-tip ta’ studji jiġu published.   

Xtaqt nistaqsi xi ħaġa dwar il-website.  Jien ċert li tapprezzaw li hemm ħafna imprendituri żgħar, partikolarment fl-oqsma tal-għamara, fejn hemm madwar 900, li ma tantx ikunu daqshekk user friendly ma’ computer systems eċċ.  Min-numru ta’ hits li jkollkom eċċ, x’feedback għandkom dwar il-website?  Taħsbu li din qed tilħaq l-għanijiet tagħha?  

IS-SUR MARK GALEA: Dan l-aħħar għamilna għamilna tibdiliet drastiċi fil-website li għadna ma varajnihomx allavolja huma diġà aċċessibbli.   Il-website hija supported minn database tagħna, u allura jekk inbiddlu l-programmi, jekk nagħmlu update tal-policies, jekk ikun hemm xi informazzjoni oħra li rridu nagħmlu updating tagħha, inkunu  nistgħu nagħmlu dan direttament u ma jkollniex għalfejn ngħaddu mingħand is-service provider li qed tieħu ħsieb il-website.  L-istatistika li għandna ma tirriflettix dawn it-tibdiliet u l-istatistika li kellna fil-passat, meta analizzajniha, sibna li kien hemm ħafna hits però diffiċli tiddistingwi minn fejn ġew. Nispera li wara li nvaraw din il-website inkunu nistgħu nagħmlu dan t-tip ta’ monitoring, imma almenu llum għandna kontroll aħjar tal-website biex inkunu nistgħu nagħmlu update aħna.

IS-SUR JOE VELLA BONNICI:  Meta għamilna l-istudju tagħna sibna li l-penetration ta’ IT u computer use fl-intrapriżi micro, huwa limitat ħafna.  Jiġifieri l-website ma tantx hija għodda ideali biex wieħed jilħaq lil dawn it-tip ta’ intrapriżi.  

IĊ-CHAIRMAN:  Hawn aktar domandi?  Ma jidhirx li hawn għalhekk nirringrazzja lil kull min kien preżenti u ta sehemu f’din il-laqgħa.   Nirringrazzja wkoll lill-Awditur Ġenerali.

Fit-8:15 p.m. il-Kumitat aġġorna.

